
Број: 02 - __________                                                                                                П Р Е Д Л О Г
_______ 2022 година                                                                                                  
С к о п ј е                                      
                                                                                                                 
ЗАПИСНИК
од Сто дваесет и првата седница на Управниот одбор на
Фондот за здравствено осигурување на Република Северна Македонија,
одржана на 13 јули 2022 година со почеток во 14.00 часот 
во просториите на Фондот 


Присутни членови на Управниот одбор:
· [bookmark: _Hlk100059169]Дејан Николовски, претставник од Министерството за финансии – претседател;
· д-р Арбен Љабеништа, претставник од Министерството за здравство – заменик на претседателот;
· д-р Љубиша Каранфиловски, претставник од Сојузот на синдикатите на Македонија – член;
· д-р Димитар Димитриевски, претставник од здружението на пензионерите – член;
· проф. д-р Јадранка Дабовиќ Анастасовска, претставник на осигурениците   – член;
· [bookmark: _Hlk106350987] д-р спец. д-р сци. Тања Дејаноска, претставник на стопанствениците – член; 
· дипл. фарм. спец. Маја Ковачева, претставник од Лекарската, Фармацевтската и Стоматолошката комора на Македонија – член. 

Присутни од ФЗОРСМ:
· м-р Магдалена Филиповска Грашкоска, директор на ФЗОРСМ;
· Миле Сугарев, директор на секторот за финансиски прашања (учествуваше во работата по точките 1, 2, 3 и 4); 
· Кристина Христова, директор на секторот за фармација (учествуваше во работата по точката 2);
· Сузана Делева, раководител на одделението за управување со човечки ресурси (учествуваше во работата по точката 5 од дневниот ред);
· Радица Димовска, стручен соработник за управување со човечки ресурси (учествуваше во работата по точката 5 од дневниот ред);
· Јасминка Смилевска, директор на правниот сектор (учествуваше во работата по точката Разно);
· Христо Трповски, раководител на одделението за регрес и судски постапки, во својство на записничар.

Седницата ја отвори и водеше претседателот Дејан Николовски. Утврди дека се присутни сите седум членови на Управниот одбор, со што условите за полноважно работење и одлучување се исполнети, по што го прочита претходно доставениот 


П Р Е Д Л О Г - Д Н Е В Е Н  Р Е Д

1. Разгледување на Информација за извршена анализа за исплатена капитација за матични лекари (општи лекари, стоматолози и гинеколози) за првиот квартал на 2022 година;
2. Разгледување на Информација за ПЗУ аптеки;
3. Разгледување на Информација околу обезбедувањето на средства за исплата на надоместоци на приватните специјализанти и основот за исплата на истите;
4. Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и протетика за 2022 година; 
5. Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2022 година;
6. Предлог за донесување на Правилник за изменување и дополнување на Правилникот за систематизација на работните места во Фондот за здравствено осигурување на Република Северна Македонија;
7. Разно.

Јадранка Дабовиќ Анастасовска укажа дека материјалот за точката 6 беше доставен вчера што не е во согласност со Деловникот за работата на Управниот одбор.

Претседателот Дејан Николовски предложи сепак да се дискутира за предлогот, по што доколку биде доволно разјаснет да се одлучува по него. Потоа праша дали има предлози за дополнување на дневниот ред. 

Бидејќи не беа дадени други предлози, Управниот одбор за Сто дваесет и првата седница едногласно го утврди следниот

Д Н Е В Е Н  Р Е Д

1. Разгледување на Информација за извршена анализа за исплатена капитација за матични лекари (општи лекари, стоматолози и гинеколози) за првиот квартал на 2022 година;
2. Разгледување на Информација за ПЗУ аптеки;
3. Разгледување на Информација околу обезбедувањето на средства за исплата на надоместоци на приватните специјализанти и основот за исплата на истите;
4. Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и протетика за 2022 година; 
5. Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2022 година;
6. Предлог за донесување на Правилник за изменување и дополнување на Правилникот за систематизација на работните места во Фондот за здравствено осигурување на Република Северна Македонија;
7. Разно.

Потоа се пристапи кон разгледување на точките на дневниот ред.

ТОЧКА 1 - Разгледување на Информација за извршена анализа за исплатена капитација за матични лекари (општи лекари, стоматолози и гинеколози) за првиот квартал на 2022 година

Објаснување за првата точка на дневниот ред даде Миле Сугарев. Наведе дека деталните пресметки се дадени во информацијата а како заклучок истакна дека вкупните средства на месечно ниво потребни за зголемување на вредноста на капитациониот бод се 68.023.705 денари, односно на годишно ниво 816.284.460, средства со кои Фондот во моментов не располага. Она што може да се стори е преку буџетскиот циркулар од Министерството за финансии да се побара обезбедување на средства во 2023 година.

Потоа се отвори дискусија во која членовите на Управниот одбор ги изнесуваа своите ставови и поставуваа прашања, на кои одговори и дополнителни објаснувања даваа Миле Сугарев и директорката Филиповска Грашкоска.

Тања Дејаноска истакна дека состојбата со примарните лекари е сериозна и дека доколку не се зголеми вредноста на бодот, незадоволството само ќе се зголемува наесен со доаѓањето на очекуваниот нов бран на ковид – 19, кој ќе го зголеми нивното оптоварување. И принципиелно сметаме дека јавните здравствени установи се во привилегирана положба, бидејќи кога тие имаат проблеми со средства Фондот им излегува во пресрет.

Директорката Филиповска Грашкоска наведе дека кога станува збор за јавните здравствени установи, Фондот не секогаш одговара позитивно на нивните барања. Исто така, станува збор за еднократни барања и нивниот износ не се вклучува во надоместокот за следната година, додека во случај на зголемување на вредноста на капитациониот бод, тоа би било трајно. Додаде и дека по повод од Владата бараната информација за прашања поврзани со унапредување на примарната здравствена заштита, за што известивме на претходната седница, Фондот ги даде потребните податоци и сега го очекуваме ставот на Владата.

Потоа претседателот Дејан Николовски ја заклучи расправата по точката а Управниот одбор едногласно донесе

Заклучок: Преку буџетскиот циркулар, Фондот за буџетот за 2023 година да побара средства потребни за зголемување на вредноста на капитациониот бод на избраните лекари, и тоа за општите лекари од 63 на 75 денари а за стоматолозите и за гинеколозите од 48 на 61 денар.



[bookmark: _Hlk98228839]ТОЧКА 2 - Разгледување на Информација за ПЗУ аптеки

Информацијата, која се однесува на проширувањето на автоматските контроли врз податоците кои ПЗУ аптеките ги доставуваат до Фондот при нивното месечно фактурирање, за кои се врши и автоматизирано впарување односно контролирање и со податоците од системот „мој термин“ на Управата за електронско здравство при Министерството за здравство ја изложи Кристина Христова. Нагласи дека информацијата е со посебен осврт на поврзаноста со системот „мој термин“, од каде Фондот добива важни податоци. Моментално преку системот „мој термин“ се креираат рецептите во лекарските ординации и потоа тие треба да се реализираат како рецепти за лекови на товар на Фондот преку „мој термин“, како и преку системите на аптеките кои се посебни софтверски решенија. Треба да се има во вид комплексноста на моменталната поставеност и неповрзувањето во реално време на информационите системи кои опстојуваат како посебни системи и чие техничко одржување е одговорност на здравствените установи или институциите кои ги користат истите. Изненадува тоа што во мај оваа година, споредено со април, има тренд на зголемување на грешките во системот кои резултираат и со одбивање на фактури на аптеките. Дел од причините за проблемите произлегуваат и од несоодветните софтвери што ги користат некои аптеки а има и случаи кога аптеките испраќаат неисправни документи. Фондот добива готови податоци од аптеките (во XML е-формат еднаш месечно), кои тие ги генерираат и треба да ги контролираат пред да бидат издадени лекови на товар на Фондот и пред да бидат снимени/доставени податоци за месечни фактури до Фондот, а согласно упатствата за работа добиени од Фондот и согласно прописите. 

По излагањето на Кристина Христова, дискутираа членовите на Управниот одбор.

Маја Ковачева наведе дека има 25.000 одбиени рецепти, па ако не бидат прифатени приговорите на аптеките, тоа ќе резултира со нивни големи загуби. Нагласи и дека поради појавените грешки во системот се поткопува довербата на аптеките спрема Фондот, па затоа апелираме проблемите што доведуваат до тоа да бидат итно решени. Исто така, бараме да бидат извршени соодветни измени на Правилникот за содржината и начинот на остварувањето на правата и обврските од задолжителното здравствено осигурување, со кои ќе се отстранат дел од причините за непризнавање на фактурите за издадени лекови, односно оние причини што се однесуваат на издадени лекови на осигуреници кои во меѓувреме го изгубиле осигурувањето.

Јадранка Дабовиќ Анастасовска наведе дека информацијата на Фондот е добра и информативна но од неа не може да се извлече заклучок која е основната причина за зголемениот број на одбиени фактури и соодветно на тоа каде да се бара решението.

Во продолжение на дискусијата стана збор и за други аспекти на работењето на Фондот со аптеките и релациите со системот „мој термин“, како месечното генерирање фактури од страна на Фондот и доделувањето посебни шифри за сите лекови со сите форми, за кое беше укажано дека е во доменот на „мој термин“.

Откако дискусијата се исцрпи, Управниот одбор во врска со втората точка на дневниот ред едногласно донесе

Заклучок: Фондот да изврши проверки на спорните фактури по приговорите на аптеките по што да биде доставена информација до Управниот одбор.

ТОЧКА 3 - Разгледување на Информација околу обезбедувањето на средства за исплата на надоместоци на приватните специјализанти и основот за исплата на истите

Во рамките на точката 3 Управниот одбор ја разгледа информацијата на стручната служба на Фондот во врска со плаќањето на надоместоците на јавните здравствени установи, односно за вклучувањето во надоместоците на средства за докторите кои се на приватно финансирана специјализација и се работно ангажирани во јавните здравствени установи.

Кус вовед даде Миле Сугарев, по што се отвори дискусија во која зедоа учество членовите на Управниот одбор и директорката Филиповска Грашкоска. Беше истакнато дека на докторите специјализанти несомнено треба да им се плати за вложениот труд, но е прашање дали тоа треба да биде на товар на Фондот. Наспроти тоа, се истакна дека ако се има во вид фактот што Фондот обезбедува средства за функционирањето на јавните здравствени установи, односно и за платите на вработените, нема причина тоа да не се однесува и на докторите специјализанти кои исто така учествуваат во давањето на здравствените услуги. Правната основа за нивно ангажирање и плаќање е остварена во самата здравствена установа, а тоа е договорот кој го склучуваат со неа. 

Овој став беше прифатен од Управниот одбор, кој едногласно заклучи дека вклучувањето на надоместоците на докторите приватни специјализанти кои имаат склучено договор за ангажирање со јавните здравствени установи во вкупниот надоместок на соодветната установа е издржано.

ТОЧКА 4 - Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и протетика за 2022 година

Во рамките на четвртата точка на дневниот ред, Управниот одбор по куса дискусија,  врз основа на предлозите содржани во работните материјали за седницата, едногласно донесе

Одлука
за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и протетика за 2022 година

со која  се утврди висината на договорниот надоместок за четири здравствени установи со кои Фондот склучил договор за обезбедување здравствени услуги.

ТОЧКА 5 - Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2022 година

И по петтата точка на дневниот ред, Управниот одбор по куса дискусија,  врз основа на предлозите содржани во работните материјали за седницата, едногласно донесе

Одлука
за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2022 година

со која  се утврди висината на договорниот надоместок за една здравствена установа со која Фондот склучил договор за обезбедување здравствени услуги.

ТОЧКА 6 - Предлог за донесување на Правилник за изменување и дополнување на Правилникот за систематизација на работните места во Фондот за здравствено осигурување на Република Северна Македонија

Објаснување за предлогот од точката 6 дадоа Сузана Делева и Радица Димовска. Наведоа дека предложените измени на правилникот се однесуваат на вработените кои се стекнале со високо образование. Имено, согласно Законот за административните службеници, на вработените со средно образование кои во текот на работниот однос ќе се стекнат со високо образование, им се признава стекнатото високо образование. Тоа претставува законска обврска на работодавачот. Со предложениот правилник се опфатени работните места каи кои тоа треба да се спроведе. Потоа ги објаснуваа одделните измени опфатени во предлогот.

По објаснувањето и дискусијата на членовите на Управниот одбор што следеше, се пристапи кон гласање. За донесување на правилникот гласаа Дејан Николовски, Арбен Љабеништа, Љубиша Каранфиловски, Маја Ковачева и Димитар Димитриевски, а Тања Дејаноска и Јадранка Дабовиќ Анастасовска се воздржаа од гласање.

На тој начин, Управниот одбор со мнозинство на гласови го донесе предложениот

Правилник
за изменување и дополнување на Правилникот за систематизација на работните места во Фондот за здравствено осигурување на Република Северна Македонија

со кој се извршија измени заради усогласување со законските прописи.

ТОЧКА 7 - Разно

Во рамките на точката разно, директорката Филиповска Грашкоска извести дека како резултат на укинувањето на вонредната состојба поврзана со пандемијата на Ковид -19, престанува и важењето на мерките што ги воведе Фондот заради подобро справување со пандемијата во процесите што се во негова надлежност. Тоа значеше и укинување на мерката за начинот на фактурирање на аптеките при издавањето на електронски рецепт за хронична терапија со посебна спецификација. Во меѓувреме, со измени на Законот за здравственото осигурување се нормира електронскиот рецепт за хронична терапија, но овие измени ќе се применуваат од 31 декември. Дотогаш, Фондот има право да го применува веќе утврдениот начин на работа, но е потребно за тоа да се донесе посебна одлука. ќе биде потребно да се донесе одлука за начинот на фактурирање. Наведе и дека материјалот ќе може да биде испратен до Управниот одбор веќе утре и побара Управниот одбор за него да се произнесе на седница без одржување на состанок.

Потоа Јасминка Смилевска подетално го објасни најавениот материјал.

По објаснувањето на Јасминка Смилевска, дневниот ред на седницата беше исцрпен и Управниот одбор во 16.20 часот заврши со работата на Сто дваесет и првата седница. 

                              Записничар,                               Управен одбор/Bordi drejtues
                        Христо Трповски                                   Претседател/Kryetar,
                                                            Дејан Николовски

